
A medio camiño entre a fi loloxía e a 

investigación histórica, o profesor lu-

cense Xulio Pardo de Neyra abordou, 

na súa tese de doutoramento, a rele-

vancia do escritor Evaristo Correa 

Calderón no sistema literario galego 

así como a introdución do vangardis-

mo na Literatura galega, con énfase 

na repercusión e actualización litera-

ria da figura do heroe cabaleiresco 

masculino nas lendas de familia e máis na literatura da Galiza contemporánea. Foi 

profesor na Universidade de Estremadura, no departamento de Filoloxía galego-

portuguesa, e actualmente é profesor na Universidade da Coruña, no departamen-

to de Didácticas Específi cas. No presente volume, Pardo de Neyra dirixe a súa mira-

da sobre un dos estudos máis singulares da sociolingüística galega. Trátase de 

“Consideraciones sobre la decadencia y la rehabilitación de la lengua gallega”, es-

crita en 1912 no seu castelo de Pambre polo profesor Manuel García Blanco. Unha 

pescuda fonda sobre o noso pasado.

Un mozo de Coruña que percorría a 

Cidade Vella, atopa un sumidoiro 

aberto nunha calella e descende por 

el para pescudar o que alí atopa. Unha 

porta pintada na parede dálle acceso 

a un mundo fantástico, mais estraña-

mente familiar. Este mozo Sen Nome, 

xunto co seu amigo Brains, pasará 

unha chea de aventuras polas fantás-

ticas terras de Gapsiq na procura da 

solución do Enigma dos Nove Sepulcros. Como unha viaxe iniciática ao fondo da 

terra, esta historia fastástica, onde soan ecos de obras clásicas como “Alicia no país 

das marabillas” ou “La torre de los siete jorobados”, supón o debut novelístico da 

socióloga coruñesa María Acosta. O volume inclúese na colección Alcaián, da edi-

torial Urco. Trátase dun proxecto pensado para que os autores noveis galegos que 

gusten de crear libros dos de xéneros que adoita publicar a editorial compostelá, 

literatura fantástica, ciencia fi cción e literatura gótica, atopen un espazo no que 

publicar as súas obras.

Killing me softly   
with her song

UNHA PESCUDA 
SOBRE O PASADO 
LITERARIO

AVENTURAS 
NUN MUNDO 
FANTÁSTICO

Ou “suave que me es-
tás matando” ou 
–aínda– “e pousa, 
pousa ,  pousa” . 

Quero dicir, que me presta poñerlle 
algunha canción de fondo (como 
estas) ao último libro de poemas de 
Verónica Martínez Delgado, direc-
tora que foi da Galería Sargadelos 
de Ferrol, titulado, un chisco crípti-
camente, o que sempre lle vai ben á 
poesía, Lusocuria (O Figurante Edi-
cións/ Obradoiro Nova Galicia, 
Vigo, 2012). Un chisco hermético, 
digo, e aínda o sería máis se non 
fose porque a linguaxe empregada 
por Verónica é reintegracionista, 
por unha banda, e pola outra algo 
(moito) hai no título que nos leva a 
esa luxuria tan presente nos interio-
res do volume. Por certo que moi 
ben editado, o que fala das posibili-
dades que hai hoxe no mundo edi-
tor, mesmo no máis incógnito.

E cheo de incognitas está o mate-
rial que Martínez Delgado nos pre-
senta nun libro que xa desde a capa, 
en branco e negro, con dona vestida 
de roupa interior precisamente ne-
gra. Pois o que menos interesa é o 
que o leitor “vouyeur/ vouyeuse” 
saiba quen protagoniza o contido, 
de altísimo voltaxe erótico. 

O que non deixa de ser unha ver-
dade co seu aquel de elegancia en 
función, por suposto, do contorno 
(ía dicir estilístico, mais hoxe non 
quero incorrer en pleonasmos). 
Algo así como os marcos (ou con-
tornos) que os aditamentos eróti-
cos, ligueiros e demais adobios, em-
prestan aos prolegómenos eróticos 
“comme il faut”. 

Dito isto, quixera engadir que 
nos poemas de Verónica Martínez 
Delgado hai moitas historias. Mes-
mo historias de historias, o que me 
empurra a pedirlle a esta autora 
que o seu libro continue, que non 
remate no seu propio desenlace, 
polo demais tan aberto cal os cor-
pos que nas batallas de amor andan 
a pedir eses campos de plumas, tan 
definitivamente gongorinos. 

Un que cando escribía poemas 
eróticos ía de farol. O que non se-
mella ser o caso de Verónica Martí-
nez Delgado. E aínda que así o fose. 

Que máis nos ten en quen escri-
be: “Chegamos/ a un orgasmo ínfi-
mo./ Adoeço/ a imaginar/ que 
pode ser nesta altura/ que eu fique 
grávida”. 

Por exemplo. Como exemplo 
dunha poeta que viaxa polo erotis-
mo de altura mergullándose, na súa 
baixada, nun mar tan complexo que 
se pon ás veces maretón. Así Veró-
nica.

VICENTE ARAGUAS

“Podería ser este 
un libro un chisco 
hermético, que 
aínda o sería máis 
se non fose porque 
a linguaxe 
empregada é 
reintegracionista ”

“É Verónica unha 
poeta que viaxa 
polo erotismo de 
altura”

O que compre saber é canto de 
alegría, de dor, de gozo, de autosa-
tisfacción está neste estudo de ex-
plicitudes implícitas que a poeta de 
Valdoviño foi quen de tecer no volu-
me, real xa que logo (ou provocado-
ramente irreal) como a vida mesma. 
E neste xogo de direccións, que le-
van ou non levan, atopamos a unha 
autora que emprega o verbo “foder” 
como se os amantes (ou xa non, de 
sempre ou de nunca) deste libro 
non fixesen o amor ou copulasen 
senon, directamente, “fodesen”. 

